Gwybodaeth am Ddigartrefedd i Bobl Ifanc
Os ydych yn berson ifanc ac yn ddigartref, mae rhai dyletswyddau penodol gan y Cyngor o ran y gyfraith a rhaid eu dilyn pan yn delio gyda phobl ifanc sydd ar fin profi digartrefedd neu sydd angen cyngor am dai. Mae’r dyletswyddau yma wedi eu hamlinellu yn Neddf Tai (Cymru)  2014 a’r Ddeddf Gwasanaethau Cymdeithasol a Llesiant (Cymru) 2014. Os ydych yn 16 neu’n 17 mlwydd oed, bydd y dyletswyddau o dan  Ddeddf Gwasanaethau Cymdeithasol a Llesiant (Cymru) 2014 yn sicr yn berthnasol i chi.
Bydd angen i chi gysylltu gyda Chyngor Sir Fynwy drwy’r Hybiau Cymunedol cyn gynted â’ch bod yn sylweddoli eich bod o bosib yn mynd i golli eich llety. Ewch i’r adran “Manylion Cyswllt Defnyddiol” ar ddiwedd y canllaw hwn lle y mae’r rhifau ffôn ar gyfer Yr Hybiau Cymunedol.  
Nid yw digartrefedd  o reidrwydd yn golygu cysgu ar y strydoedd neu mewn adeiladau gwag, na sydd yn cael eu defnyddio. Mae’n medru cynnwys sefyllfaoedd lle y mae pobl ifanc yn cysgu ar soffa neu ar loriau pobl eraill, sef tuedd sy’n cael ei hadnabod fel “sofa surfing”. 
Mae yna nifer o resymau sydd yn medru arwain at ddigartrefedd ymhlith pobl ifanc fel:
· Pobl ifanc mewn gofal; 
· Perthynas deuluol yn chwalu;
· Trais o fewn y cartref: 
· Materion iechyd meddwl;
· Camddefnyddio sylweddau;

· Troseddu; 
· Pobl ifanc LGBTQ+; 
· Gwaharddiad o’r ysgol; a 
· Diffyg cyfleoedd i sicrhau swyddi. 
Mae’r canllaw hwn wedi ei ddylunio er mwyn eich helpu os ydych yn poeni ynglŷn â gadael eich llety neu os ydych ar fin colli eich llety, a hynny am y rhesymau sydd wedi eu hamlygu uchod. Mae’n darparu gwybodaeth am y gwasanaethau sydd ar gael yn Sir Fynwy. Byddwch yn medru cael mynediad uniongyrchol at rai gwasanaethau ond bydd rhaid i chi gael eich atgyfeirio er mwyn cael mynediad at wasanaethau eraill.   
Ein Gwasanaethau…
Tîm Opsiynau Tai (HOT):
Mae hwn yn wasanaeth cyfeillgar a chyfrinachol sydd yn darparu cyngor digartrefedd  ac ataliaeth i unrhyw un sydd yn wynebu’r bygythiad o golli eu llety, gan gynnwys  pobl ifanc rhwng 16 a 24 mlwydd oed.   
Pan eich bod yn cysylltu gyda’r Tîm,  bydd Swyddog Opsiynau yn rhoi cyngor ac opsiynau  i chi ac i aelodau o’ch teulu os yn berthnasol. Os yn bosib, byddant yn ceisio atal y sefyllfa rhag dirywio ynghyd ag atal digartrefedd  drwy eich cefnogi i gael mynediad at y gwasanaethau sydd angen er mwyn cynnal eich llety.   
Os nad yw’r tîm yn medru atal digartrefedd, efallai y byddant yn medru eich helpu i ddod o hyd i lety addas.   

Rydych yn medru cysylltu gyda’r Tîm Opsiynau Tai ar rifau ffôn Yr Hybiau Cymunedol sydd wedi eu hamlygu yn yr adran  “Manylion Cyswllt Defnyddiol”.
Compass:
Mae Compass yn wasanaeth arbenigol i bobl ifanc sydd rhwng 11 a 25 mlwydd oed a’n cael ei ddarparu gan ein Tîm Cyflogaeth a Sgiliau. Mae’n cynnwys dau Swyddog Atal Digartrefedd, un swyddog sydd yn gwasanaethu’r Gogledd a Chanol y Sir ac un swyddog sydd yn gwasanaethu De a Chanol y sir.    
Er mai eu prif nod yw atal digartrefedd, mae rôl ehangach ganddynt i ddarparu cymorth, canllawiau a chyfarwyddyd ynglŷn â’r materion canlynol 
· Atal Digartrefedd;
· Symud i’r cartref;
· Cymorth cyn dechrau’r denantiaeth;
· Sgiliau Byw’n Annibynnol;
· Rheoli Cyllid;
· Mentora;
· Cymorth Cyflogaeth
Os ydych yn teimlo eich bod angen help gydag unrhyw un o’r materion yna, cysylltwch os gwelwch yn dda gyda’r Swyddogion Digartrefedd Ieuenctid yn yr adran “Manylion Cyswllt Defnyddiol” sydd i’w gweld isod.   
Gwasanaeth Cyfryngu Teuluol: 
Mae ein hasiantaeth partner Llamau yn cynnig y gwasanaeth hwn. Mae’n wasanaeth cyfrinachol a’n ddiduedd i bobl ifanc (rhwng  14 a 25 mlwydd oed)

Gwasanaeth Cyfryngu Teuluol: 
a’u teuluoedd os yw gwrthdaro yn achosi trallod. Mae’n wasanaeth sydd yn darparu “cyfryngu.” Mae’r term "cyfryngu" yn cyfeirio at achosion lle y mae yna wrthdaro a/neu anghytundeb  a bod yna drydydd parti yn chwarae rhan er mwyn helpu pawb i ddod i gytundeb.   
Mae’r Gwasanaethau Cyfryngu Teuluol yn
· Gwasanaeth am ddim a’n gyfrinachol.  
· Diduedd, heb unrhyw feirniadaeth a’n annibynnol o unrhyw fudiadau eraill.  
· Gwirfoddol – mae’r sawl sydd yn rhan o’r broses yn dewis cymryd rhan ac mae croeso iddynt roi’r gorau i bethau ar unrhyw adeg.
Gwasanaeth Trais yn y Cartref: 
Nid yw trais yn y cartref yn golygu trais corfforol yn unig – mae trais yn y cartref yn cynnwys trais emosiynol, corfforol rhywiol, ariannol neu seicolegol.   
Mae trais yn y cartref yn cynnwys unrhyw ymddygiad o geisio rheoli, bwlio, bygwth neu drais rhwng pobl sydd mewn perthynas agos. Mae’n cynnwys ystod o bethau sydd yn cael eu gwneud yn erbyn person, gan gynnwys galw enwau arnynt, cadw pobl rhag eu teuluoedd a’u ffrindiau, gemau emosiynol ac ymddygiad bygythiol.  
Os oes unrhyw  o’r uchod yn berthnasol i chi a’ch bod yn profi neu’n dyst i drais, ymddygiad sydd yn fygythiol neu sy’n ceisio eich rheoli, mae modd i chi gysylltu gyda’r Tîm Opsiynau Tai neu gyda’r mudiadau canlynol  yn uniongyrchol.

· Cyfannol Women’s Aid
· MODAS – ar gael drwy ein Gwasanaeth Gateway 
· Llinell Cyngor i Ddynion (Men’s Advice Line)
Ewch i’r adran “Manylion Cyswllt Defnyddiol” isod am y manylion cyswllt.  
Y Gwasanaeth Gateway a Chymorth Lle Bo’r Angen:
Mae ein Gwasanaeth Gateway yn darparu pwynt cyswllt  i nifer o ddarparwyr cymorth lle bo’r angen a fydd yn helpu chi gydag unrhyw faterion o ran tai a digartrefedd. Mae’r math o gymorth sydd yn cael ei gynnig yn ddibynnol ar natur y materion yr ydych yn profi.    
Bydd Cymorth Lle Bo’r Angen, ymhlith pethau eraill, yn eich helpu gyda chyllidebu, addysg a hyfforddiant, cyngor am ddyledion ac iechyd fel eich bod yn medru byw bywyd annibynnol.    
Ewch i’r adran “Manylion Cyswllt Defnyddiol” am y manylion cyswllt.  
Manylion Cyswllt Defnyddiol
Hybiau Cymunedol: 
· Y Fenni, Neuadd y Dref, Cross Street, NP7 5HD
· Cil-y-coed, Woodstock Way, NP26 5DB
· Cas-gwent, Manor Way, NP16 5HZ
· Trefynwy, Rolls Hall, Whitecross St, Trefynwy NP25 3BY.
Canolfan Gyswllt Cyngor Sir Fynwy: 
·          01633 644644

Compass:
· Gogledd a Chanol Sir Fynwy - 07975 236142
· De a Chanol Sir Fynwy - 07980 949010
Gwasanaeth Cyfryngu Teuluol Llamau:
· 02920 239 585
· 07966 981 083 
· Monmouthshiremediation@llamau.org.uk
Gwasanaeth Gateway:
· 01633 740 730
· housingsupportservice2@monmouthshire.gov.uk
Cyfannol Women’s Aid:
· 01873 859011 / 1495 742052.
· http://cyfannol.org.uk/
Llinell Gymorth i Ddynion
Ar lefel genedlaethol, mae dynion ifanc yn medru cysylltu  gyda’r Llinell Gymorth  i Ddynion lle y mae cynghorwyr yn medru cynnig cymorth emosiynol heb unrhyw feirniadaeth, tra hefyd yn darparu cyngor a gwybodaeth ymarferol. Cysylltwch os gwelwch yn dda drwy’r dulliau canlynol;
· Rhadffon - 0808 8010327
· Gwefan - https://mensadviceline.org.uk/
· E-bost - info@mensadviceline.org.uk

